
»ave ] মাধবীলতা ●ማ
পিতম । জগন্নাথক্ষেত্রে বিবাহ করিয়াছি । তথায় গিয়া এক আশ্চৰ্য্য
সুন্দরী দেখি। পৃথিবীর সকলের অপেক্ষা সুন্দরী। সমুদ্রের তুলনা নাই। আমি থাকিতে না পারিয়া বিবাহ করে ফেলি ।
রাজা । সমুদ্র কি বড় সুন্দরী ?
পিতম। চমৎকার সুন্দরী । রামধনুকে শু্যামাঙ্গীর কটবন্ধন । এই জন্য তাহার যে বাহার তা আর কি বলিব । সুন্দরী অনবরত হেলিতেছে তুলিতেছে আর খিলখিল করিয়া হাসিতেছে ।
রাজা । কিন্তু তোমার স্ত্রীর কুল নাই।
পিতম । কুল না থাক, কিন্তু বড় ঘরের মেয়ে । যে তার কাছে স্থান পায়, সেই বড় হয়। দেখুন, চন্দ্র সূৰ্য্য এখানে ক্ষুদ্র, কিন্তু যখন আমার স্ত্রীর পার্শ্বে উদয় হয়, তখন আর এক মূৰ্ত্তি, তখন সূৰ্য্য কত প্রকাগু, কত মহৎ, কত সুন্দর দেখায়, সে সকল কিছুই সূর্যোব গুণ নহে, সকলই আমার সুন্দরীর গুণ । আহা, তাহার কত রূপ, সে কত নিৰ্ম্মল, কত গম্ভীর, তাহার কি দয়া, কি স্নেহ, সকলকে বুকে করে বহিতেছে ।
রাজা । তোমার স্ত্রীকে ফেলে কেন.এলে ?
পিতম । সে অনেক কথা । আমি তার রূপে ভুলিলাম, একে একে আমার সৰ্ব্বস্ব দিলাম, আমার হুক কলিকাটি পর্য্যন্ত তাৰে দিলাম । কত অাদর করিলাম, কত কথা কহিলাম। প্রেমোন্মত্ত হইয়া শেষে এক দিন বাপ দিলাম, কিন্তু সে আমায় নিলে না । যতবার আমি তার অঙ্গে পড়িলাম ততবার সে আমায় ছুড়ে বালিতে ফেলিয়া দিল । আর আমি কত সহা করি বল। আমি উঠে গালি দিলাম, ঝগড়া কবিয়া চলিয়া আসিলাম । সে অতি পাজি, স্বার্থপর ; কেবল লোকের সর্বস্ব লবে আর লুকাইয়া রাখিবে । রত্ব বল, পলা বল, আপনি একদিনও পরিবে না। তবে লোকের সর্বস্ব লয় কেন ? তোমাদের স্ত্রীর হাতে পার আছে কিন্তু এর কাছে আর পার নাই। বাঙ্গালির মেয়ে বড় জোর ঘর ভাঙ্গে, এ পাহাড় পৰ্ব্বত ভাঙ্গে । আর অন্তরের ভিতর তাহার যে কি আছে তাহা কে বলিতে পারে। উপরে হাসিতেছেন, খিল খিল কৃরে হাসিতেছেন কিন্তু তাহার ভিতরে যাহা অাছে তাহা আমিই জানি । তাই একবার একবার দয়া হয়, বলি আমি যদি কাছে থাকিতাম, তাহা হইলে হয় ত এত যন্ত্রণা তার হত না । হাজার হউক আমি পুরুষ ।
এক জন পারিষদ এই সময় পিতমকে জিজ্ঞাসা করিলেন, “তুমি যে রাগ করিয়া আসিলে সমুদ্র তোমায় সাধিল না।”

		 এই পাতা শেষ সম্পাদিত হয়েছে ০৯:০৭টার সময়, ২ মার্চ ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

